
MESYUARAT PERTAMA PENGGAL PERTAMA 
DEWAN UNDANGAN NEGERI PULAU PINANG 

YANG KEEMPAT BELAS 
02 OGOS 2018 

 
 

PERKARA : 4(B)(XIX)3 
 

 
SOALAN BERTULIS OLEH AHLI KAWASAN PENAGA  
YB. MOHD YUSNI BIN MOHD PIAH 
 
3. Mohon kerajaan nyatakan apakah tindakan jangka masa pendek 
 dalam menyelesaikan masalah kesesakan jalan raya di negeri Pulau 
 Pinang? Sebagai contoh kesesakan puncak di lebuh raya dari kedua-
 dua arah di antara jambatan pertama dan bulatan Seberang Jaya. . 
 
 
JAWAPAN OLEH Y.A.B. KETUA MENTERI 
 
3. Kerajaan Negeri sememangnya sedia maklum tentang masalah 
 kesesakan lalu lintas yang berlaku di Pulau Pinang. Oleh yang 
 demikian, Kerajaan Negeri telah menyediakan Pelan Induk 
 Pengangkutan Pulau Pinang sejak tahun 2015 lagi bagi tindakan 
 jangka panjang penyelesaian isu trafik. Bagi tindakan jangka pendek 
 pula, Kerajaan Negeri telah mengambil tindakan-tindakan berikut bagi 
 mengurangkan kadar kesesakan jalan raya di Pulau Pinang: 
 
 (i) Menjalankan kajian lalu lintas bagi menaik taraf jalan-jalan  
  utama yang bermasalah; 
 
 (ii) Penyelarasan pengurusan sistem lampu isyarat agar setiap 

 persimpangan lampu isyarat dapat berhubung antara satu sama 
 lain; 

 
 (iii) Memperkenalkan perkhidmatan bas percuma CAT di kawasan-

 kawasan yang mempunyai kadar kesesakan yang tinggi; 
 
 (iv) Meletakkan kamera CCTV bagi tujuan pemantauan dan kawalan 

 lalu lintas; dan 

 (v) Mengadakan penguatkuasaan secara berterusan terutama di 
 persimpangan dan jalan utama. 

 
 Bagi masalah kesesakan yang berlaku di antara Jambatan Pertama 
 dan Bulatan Seberang Jaya, cadangan bagi membina elevated 
 highway telah dikemukakan kepada pihak UKAS dan PLUS sejak 
 tahun 2017 lagi. 
 
 


